
sþ. 594. Nefndarálit
um till. til þál. um ríkisábyrgð vegna togara kaupa fyrir Stykkishólm,

Frá fjárveitinganefnd.

Nefndin hefur rætt þetta mál og aflað sér um það eftirfarandi upplýsinga:
Eins og tekið er fram í greinargerð fyrir tillögunni, hefur Stykkishólmshreppi

boðizt togarinn "Viðey" fyrir 1200 þús. krónur, hvar af 200 þús. krónur eiga að
greiðast við afsal, en eftirstöðvar með jöfnum afborgunum á næstu fimm árum og
4% ársvöxtum. Skyldu fylgja með í kaupunum kol, veiðarfæri, ís og annað, sem
nauðsynlegt er í eina veiðiför. Skipið hafði fengið .Jdassa'tskoðun og víðtæka við-
gerð á s. I. ári, er nam rúmlega 1 millj., og er samkvæmt upplýsingum frá eftir-
litsmönnum talið að vera í mjög góðu ásigkomulagi. Hreppnum höfðu einnig boðizt
3 aðrir togarar innlendir, tveir fyrir sama 'Verð, en einn fyrir allt að þriðjungi lægra
verð, en tilboð þau voru af ráðunaut hreppsins í þessu máli talin mjög miklu
óhagstæðari. Þá hafði hreppnum og boðizt nýr dieseltogari 133 feta fyrir f 65.000-,
en með því að upplýst var, að nauðsynlegt mundi að gera víðtækar breytingar á því
skipi, áður en það uppfyllti þær kröfur, sem gerðar eru samkv. fyrirmælum um
eftirlit skipa, og vitað var, að það mundi kosta mikið fé og taka langan tíma, auk
þess sem það skip rúmaði aðeins 70% af afla borið saman við rúmmagn bjv
"Viðeyjar" vildi hreppurinn ekki sinna því tilboði. Þá er og upplýst fyrir nefnd-
inni, að tekizt hefur að fá lánsvextina lækkaða úr 4% í 2% % og jafnframt að
tryggja, að sá arður, sem kann að verða af þeirri veiðiferð, sem skipið nú er í, fylgi
með í kaupunum til hreppsins án verðhækkunar á fyrrnefndu söluverði. Á þess-
um grundvelli hefur málið síðan verið rætt við fjármálaráðherra, sem hefur tjáð
nefndinni, að hann mundi nota heimildina, ef Alþingi samþykkir þáltill.

Nefndin gerir ráð fyrir því, að sem trygging fyrir láninu verði ríkissjóði
gefinn 1. veðréttur í skipinu og auk þess ábyrgð hreppsins.

Að fengnum ofanrituðum upplýsingum og að þessu tilskildu, leggur nefndin
til, að þálttill. verði samþykkt með eftirfarandi

BREYTINGU
Tillgr. orðist svo:
Alþingi ályktar að heimila ríkisstjórninni að ábyrgiast fyrir hönd ríkissjóðs

lán, allt að 850 þús. kr., sem tekið verður af Stykkishólmshreppi vegna togara-
kaupa, gegn tryggingu, el' ríkisstjórnin lekur gilda, enda verði lánið greitt með
jöfnum afborgunum á næstu fimm árum og ársvextir eigi yfir 2%% - tveir og
hálfur af hundraði.

Alþingi, 28. marz 1947.

Gísli Jónsson, Sigurjón A. Ólafsson,

